
Formandens Departement NAALAKKERSUISUT 
Naalakkersuisut Siulittaasuata Naalakkersuisoqarfia 

GOVERNMENT OF GREENLAND 

lnatsisartunut ilaasortaq Mikivsuk Thomassen, Inuit Ataqatigiit 
/Maani 

Timmisartukkut angallanneq pillugu § 37 tunngavigalugu apeqqummut nr. 2023-
85-imut akissut 

lnatsisartut Suleriaasianni § 37, imm. 1 naapertorlugu timmisartukkut angallanneq pillugu 

Naalakkersuisunut apeqquteqarputit. 

Apeqqutigineqartut tullinnguuttuni akineqarput. 

Apeqqutit 1.Naalakkersuinikkut piginnittuunermut politikki pillugu sinaakkutissatut 

isumaqatigiissummi siunnerfiuvoq ingerlatseqatigiiffiit inuiaqatigiinnut akisussaa
qataassasut aamma sinneqartoorujussuartarnerit politikkeqarfigineqassasuti. 
lsumaqatigiissut tamanna piginnittut timmisartukkut angallannikkut 
assartuussinermullu tunngatillugu qanoq timitaliiffiginiarpaat? 

Akissut: Piginnittuuneq pillugu politikki 2023-p aamma 2024-p ingerlanerani 
atuutinneqalissaaq. Politikki malillugu qaqugukkut iluanaarutinik akiliuteqartoqarnikkut 

naleqqussaalluartoqassanersoq tunngavinnik imatut nassuiaasoqassaaq: 

ingerlatseqatigiiffiit innuttaasunut sinneqartoorutit iluaqutaasussanngorlugit 
akinik appaasinnaasut. 

ingerlatseqatigiiffiit aningaasaateqarpallaassanngitsut 
ingerlatseqatigiiffiit aningaasaqarnikkut inissisimaffiat aaqqissuusaanikkullu 

siunertaat aallaavigalugit immikkoortinneqarsinnaassasut 
ingerlatseqatigiiffiit pitsanngorsarniarlugit sinneqartoortoqarnissamut piumasa
qarneq kajumissaataassasoq 

Naalakkersuisut piffissami aggersumi tunngavinnik taakkununnga sukumiissumik 
suliaqarnissaminnut qilanaarput. 

Apeqqutit 2. Timmissartukkut angalanneq Qaanaamiit Upernavimmut akit 
qaffariarujussuarsimaneri piginnittut ilisimavaat? 

Akissut: lneqarnermut Attaveqaasersuutinullu Naalakkersuisumit Qaanaap Upernaviullu 

akornanni angallannikkut isumaqatigiissuteqarnermut akisussaasumut akissuteqaamik 
pissarsiaqarpugut, matumanilu akissuteqaateqarpoq: 

"Air Greenlandimit paasitinneqarpunga, "standard flexibe/" billet isumaqatigiissutit 
malil/ugit akeqartinneqartoq, takuuk kiffartuussinissamut isumaqatigiissut. 

Taamaattorli "standard" aamma "Takuss" billetinut akigititat appasinnerusussaagaluartut 
kukkusumik inissisimasimasut paasitinneqarpunga. Taakkunani kukkuneq peqqutaal/uni 
standard flexibe/ billetimit qaffasinnerujussuanngorsimapput. 

Tamanna massakkut aaqqinneqarsimasoq nalunaarfigitippunga." 

Apeqqutit 3. Piginnittut Air Greenlandip akinik qaffaanera, naak ingerlatseqatigiiffik 
Air Greenland sinneqartooruteqaraluartoq, pissusissamisoortutut isigivaat? 

Akissut: Apeqqummut 2-mut akissut takuuk. 

Apeqqutit 4. Piginnittut timmisartumik angallannikkut akit minnerpaaffilisissallugit 
ingerlatseqatigiiffimmut piumasaqaateqassamaarpat? 

Akissut: Apeqqummut 1-mut akissut takuuk. 

Mute Bourup Egede 

